
 დანართი N1

ტუბერკულოზის ცენტრალური მაკოორდინირებელი ორგანოს - ტუბერკულოზის კონტროლის ეროვნული საბჭოს შემადგენლობა
1.	შეიქმნას ტუბერკულოზის ცენტრალური მაკოორდინირებელი ორგანო - ტუბერკულოზის კონტროლის ეროვნული საბჭო (შემდგომში - საბჭო) შემდეგი შემადგენლობით: 
ა) მაია ლაგვილავა - საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის მოადგილე, საბჭოს თავმჯდომარე;
ბ) მიხეილ დუნდუა - საქართველოს ოკუპირებული ტერიტორიებიდან დევნილთა,  შრომის, ჯანმრთელობისა და სოციალური დაცვის მინისტრის მოადგილე, სამინისტროს სახელმწიფო კონტროლს დაქვემდებარებული სსიპ - სოციალური მომსახურების სააგენტოს დირექტორი, საბჭოს წევრი;
გ) ამირან გამყრელიძე -  საქართველოს ოკუპირებული ტერიტორიებიდან დევნილთა,  შრომის, ჯანმრთელობისა და სოციალური დაცვის სამინისტროს სახელმწიფო კონტროლს დაქვემდებარებული სსიპ - ლ. საყვარელიძის სახელობის დაავადებათა კონტროლისა და საზოგადოებრივი ჯანმრთელობის ეროვნული ცენტრის გენერალური დირექტორი, საბჭოს წევრი;
დ) ირმა ხონელიძე - საქართველოს ოკუპირებული ტერიტორიებიდან დევნილთა,  შრომის, ჯანმრთელობისა და სოციალური დაცვის სამინისტროს სახელმწიფო კონტროლს დაქვემდებარებული სსიპ - ლ. საყვარელიძის სახელობის დაავადებათა კონტროლისა და საზოგადოებრივი ჯანმრთელობის ეროვნული ცენტრის გენერალური დირექტორის მოადგილე, საბჭოს წევრი;
ე) გია თვალავაძე - საქართველოს ოკუპირებული ტერიტორიებიდან დევნილთა,  შრომის, ჯანმრთელობისა და სოციალური დაცვის სამინისტროს სახელმწიფო კონტროლს დაქვემდებარებული სსიპ - სამედიცინო საქმიანობის სახელმწიფო რეგულირების სააგენტოს უფროსი, საბჭოს წევრი;
ვ) თეა ჯიქია  - საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს სახელმწიფო კონტროლს დაქვემდებარებული სსიპ - სამედიცინო საქმიანობის სახელმწიფო რეგულირების სააგენტოს ფარმაცევტული საქმიანობის დეპარტამენტის უფროსის მოვალეობის შემსრულებელი, საბჭოს წევრი.
2. საბჭოს საქმიანობაში წევრის სტატუსით, სათათბირო ხმის უფლებით, მონაწილეობის მიღება ეთხოვოს:
ა) აკაკი ზოიძეს - საქართველოს პარლამენტის ჯანმრთელობის დაცვისა და სოციალურ საკითხთა კომიტეტის თავმჯდომარე;
ბ) თამთა დემურიშვილს - საქართველოს იუსტიციის სამინისტროს სისტემაში შემავალი სახელმწიფო საქვეუწყებო დაწესებულების – სპეციალური პენიტენციური სამსახურის სამედიცინო დეპარტამენტის უფროსი;  
გ) ზაზა ავალიანს - ს.ს. ტუბერკულოზისა და ფილტვის დაავადებათა ეროვნული ცენტრის აღმასრულებელი დირექტორი.
3. საბჭოს საქმიანობაში წევრის სტატუსით მონაწილეობის მიღება ეთხოვოს:
ა) ქ. თბილისის მუნიციპალიტეტის მერიის ჯანდაცვის და სოციალური მომსახურების საქალაქო სამსახურის წარმომადგენელს;  
ბ) აჭარის ავტონომიური რესპუბლიკის ჯანმრთელობისა და სოციალური დაცვის სამინისტროს წარმომადგენელს;
გ)  ა(ა)იპ  საქართველოს ტუბერკულოზის კოალიციის წარმომადგენელს.















დანართი N2
ტუბერკულოზის ცენტრალური მაკოორდინირებელი ორგანოს - ტუბერკულოზის კონტროლის ეროვნული საბჭოს
დ ე ბ უ ლ ე ბ ა
	
	მუხლი 1. საბჭოს მიზანი და ამოცანები
1.	 ტუბერკულოზის კონტროლის საერთაშორისოდ აღიარებული ნორმების შესაბამისი გრძელვადიანი ეროვნული სტრატეგიისა და სამოქმედო გეგმის შემუშავების უზრუნველყოფა.
2.	 ტუბერკულოზის კონტროლის ღონისძიებების დაგეგმვა და მათი განხორციელებისთვის საჭირო ფინანსური რესურსის მობილიზების ხელშეწყობა.
3.	 ტუბერკულოზის კონტროლის მიზნით, სამედიცინო მომსახურების ხარისხის გაუმჯობესებისთვის უახლესი სამეცნიერო მიღწევების, გაიდლაინების/პროტოკოლების და თანამედროვე ტექნოლოგიების დანერგვის ხელშეწყობა.
4.	ტუბერკულოზის კონტროლის ეროვნული სტრატეგიის და სამოქმედო გეგმის ღონისძიებების მონიტორინგი და შეფასება.
	მუხლი 2. საბჭოს მუშაობის ზოგადი წესი
1.	საბჭო თავის საქმიანობას ახორციელებს სხდომების მეშვეობით, რომელსაც ხელმძღვანელობს საბჭოს თავმჯდომარე (შემდგომში - თავმჯდომარე), თავმჯდომარის არყოფნის შემთხვევაში, თავმჯდომარის გადაწყვეტილებით, სხდომას ხელმძღვანელობს ტუბერკულოზის კონტროლის  ეროვნული კოორდინატორი (შემდგომში -  ეროვნული კოორდინატორი).
2. თავმჯდომარე ნიშნავს ეროვნულ კოორდინატორს, რომელიც კოორდინაციას უწევს საბჭოს მუშაობას. ეროვნული კოორდინატორი, ამავე დროს, არის საბჭოს წევრი. 
3. ეროვნული კოორდინატორის ძირითადი ფუნქციებია:
ა) ტუბერკულოზის კონტროლის ცენტრალურ დონეზე ძირითად სახელმწიფო ორგანიზაციებს შორის, (სსიპ - ლ. საყვარელიძის სახელობის დაავადებათა კონტროლის და საზოგადოებრივი ჯანმრთელობის ეროვნული ცენტრი (დკსჯეც), სსიპ - სოციალური მომსახურების სააგენტო (სააგენტო), სსიპ - სამედიცინო საქმიანობის სახელმწიფო რეგულირების სააგენტო (რეგულირების სააგენტო) და სს ტუბერკულოზის და ფილტვის დაავადებათა ეროვნული ცენტრი (ტფდეც)) ეფექტური თანამშრომლობის და კოორდინაციის უზრუნველყოფა; ასევე, სხვა სამინისტროების (საქართველოს იუსტიციის სამინისტრო, აჭარის ავტონომიური რესპუბლიკის ჯანმრთელობისა და სოციალური დაცვის სამინისტრო) სახელმწიფო უწყებების, სამედიცინო მომსახურების პროვაიდერების, სხვა არასამთავრობო ორგანიზაციების და საერთაშორისო პარტნიორების თანამშრომლობის და კოორდინაციის უზრუნველყოფა; 
ბ) საჭიროების შემთხვევაში, პრიორიტეტული საკითხების მომზადება/ინიცირება საბჭოზე განსახილველად;
გ) ეროვნული სტრატეგიული გეგმის ამოცანების და სამიზნე მაჩვენებლების შესასრულებისმონიტორინგი და შეფასება;
დ) საბჭოს გადაწყვეტილებით მისთვის მინიჭებული სხვა უფლებამოსილებების განხორციელება.
4. საბჭოს სხდომები იმართება საჭიროებისდამიხედვით, მაგრამ არანაკლებ წელიწადში ორჯერ. სხდომის მოწვევის თარიღს განსაზღვრავს  თავმჯდომარე.
5. კონკრეტული საკითხების აქტუალურობიდან და მნიშვნელობიდან გამომდინარე, გარკვეული ღონისძიებების განხორციელების და რეკომენდაციების შემუშავების მიზნით, საბჭო უფლებამოსილია, შექმნას სამუშაო ჯგუფები, როგორც საბჭოს წევრებისაგან, ასევე, მოწვეული ექსპერტებისა და სპეციალისტებისგან.
6. საბჭოს სხდომა უფლებამოსილია, თუ მას ესწრება წევრთა ნახევარზე მეტი.
7. საბჭოს გადაწყვეტილება მიღებულად ჩაითვლება, თუ მას მხარს უჭერს დამსწრე წევრთა უმრავლესობა. გადაწყვეტილების მიღება ხდება კენჭისყრით. ხმათა თანაბარი გაყოფის შემთხვევაში, გადამწყვეტია  თავმჯდომარის ხმა.
8. საჭიროების შემთხვევაში, საბჭოს მუშაობაში მონაწილეობის მისაღებად, სათათბირო ხმის უფლებით, ან სათათბირო ხმის უფლების გარეშე, შეიძლება, მოწვეულ იქნენ პირები, რომლებიც საბჭოს შემადგენლობაში არ შედიან.
9. საბჭოს სხდომის ოქმს ამზადებს საბჭოს სამდივნო. საბჭოს სამდივნოს ფუნქციების შესრულება, მათ შორის, საბჭოს ორგანიზაციულ-ტექნიკური მხარის (შეხვედრების ორგანიზება, ოქმების წარმოება, ექსპერტებისა და სპეციალისტების მოწვევა, სხდომის მონაწილეებს დღის წესრიგით გათვალისწინებული საკითხების შესახებ საინფორმაციო–ანალიტიკური მასალებით უზრუნველყოფა და სხვა ორგანიზაციული საკითხების გადაწყვეტა) უზრუნველყოფა დაეკისროს სამინისტროს ჯანმრთელობის დაცვის დეპარტამენტს.
	მუხლი 3. საბჭოს წევრები
საბჭოს წევრებს უფლება აქვთ:
ა) წინასწარ გაეცნონ განსახილველ საკითხებს;
ბ) მოითხოვონ დამატებითი ინფორმაცია განსახილველი საკითხების შესახებ, გამოთქვან აზრი და მიაწოდონ საბჭოს თავისი წინადადებები;
გ) განახორციელონ კანონმდებლობით მათთვის მინიჭებული სხვა უფლებამოსილებანი.
